


Un noson gynnes yn yr haf, 
roedd Harri’r Hwyaden yn ei
ystafell. Roedd e wedi gorffen
ei waith cartref ac yn
mwynhau chwarae ar y 
rhyngrwyd cyn mynd i’r gwely.

Ffrindiau’r Fferm oedd ei hoff wefan. Gallai chwarae
gemau a siarad â’i ffrindiau. Dyna hwyl! Roedd llawer
o anifeiliaid yn hoffi chwarae ar y Fferm, gan gynnwys
ffrindiau gorau Harri o’r ysgol.



Ping aeth sgrîn Harri a gwelodd
fod ganddo neges newydd oddi
wrth ffrind.
“Dyna gyffrous!” meddyliodd.
Agorodd e’r neges a chwerthin.

Roedd rhywun wedi gwneud llun o Meic.mochyn yn
edrych yn wirion iawn. “Dyna ddoniol!” chwerthinodd
Harri. “Rhaid i mi ddangos y llun yma i’m ffrindiau.”

Cyn iddo allu anfon y llun at unrhywun, 
galwodd Mami Hwyaden i fyny’r grisiau, 
“Amser gwely, cariad! Golcha dy blu, neidia
i’r gwely ac mi fydda i yno mewn chwinciad
chwannen.”



Teimlai Harri’n gysglyd, felly ddadleuodd e ddim, 
doedd e ddim eisiau bod yn rhy flinedig ar gyfer
parti Mochyn.mawr yfory. “Mi wna i anfon y llun
yn y bore,” penderfynodd. Cyn bo hir roedd e’n
cysgu’n drwm.

Tywyllodd yr awyr a disgleiriodd y 
sêr. Yr unig sŵn yn y lle oedd sŵn
Mr a Mrs Hwyaden yn chwyrnu.

Yn sydyn, llenwodd
yr ystafell â golau
rhyfeddol.



Daeth fflach llachar a sŵn uchel a dihunodd Harri gan eistedd i fyny yn ei wely!

Edrychodd mewn syndod wrth i belen fawr o blu
saethu allan o’r sgrîn a rholio ar hyd y llawr.



“Oooo! Mae glanio bob tro’n peri trafferth i
mi,” mwmiodd y cwlwm o blu wrth iddo sefyll
yn syth a’i ddwstio ei hun.

“Oooo! Mae glanio bob tro’n peri trafferth i
mi,” mwmiodd y cwlwm o blu wrth iddo sefyll
yn syth a’i ddwstio ei hun.

Roedd Harri yn edrych ar hen dylluan, un llwyd
o’i gorryn i’w sawdl. “ Y Dylluan_Doeth,” 
meddai’r dylluan, gan sbio dros ei sbectol ac 
estyn ei adain i’w gyfarch. 



“Rwy’n dy adnabod di!” ebychodd Harri.
“Ti sydd yn gyfrifol am wefan y Fferm.” 
Gwenodd y Dylluan_Doeth a dweud, “Rydw i
yma am reswm pwysig iawn. Rwyt ti’n ystyried
anfon y llun yna, felly rwy’n mynd i ddangos i ti
beth allai ddigwydd os wnei di hynny.”

Doedd dim amser i ofyn i’r dylluan am beth yn
y byd yr oedd e’n sôn!

Cododd y dylluan Harri i fyny ac hedfanodd y 
ddau i’r tywyllwch, drwy amser, i’r dyfodol…



Ar ôl taith anesmwyth, glanion nhw tu allan i

fwthyn Dilys-Dafad. Edrychodd Harri tu mewn

a gweld ei ffrindiau i gyd gyda’i gilydd.

Roedd Beti.Buwch
wedi dod â gêm

roedd pawb eisiau

ei chwarae.

“Pam nad ydw i yno?” gofynnodd Harri’n
ddryslyd. “Rydyn ni bob tro’n chwarae gyda’n
gilydd.”
“Yn anffodus dwyt ti ddim wedi cael dy
wahodd,” atebodd y Dylluan_doeth.



“Ar ôl i ti anfon y llun, daeth Dilys-Dafad o hyd

i Meic.mochyn yn crio ar yr iard. Roedd hi mor

drist i weld Meic.mochyn mor ddigalon, yn

enwedig gan bo’r llun wedi dod oddi wrthyt ti

Harri. Rydych chi i fod yn ffrindiau.”

“Ond dim ond jôc oedd e!” meddai Harri

wedi’i syfrdanu. Cododd y Dylluan_Doeth ef a 

bant â nhw.

Nesaf, hedfanon nhw ar draws cae a hofran
uwchben ysgubor. Roedd DJ-Daf y ci yn
chwarae ym mharti Meic.mochyn.



“Dydw i ddim yno chwaith,” sylweddolodd Harri.
“Yn anffodus, newidiodd Meic.mochyn ei
feddwl,” meddai’r Dylluan_Doeth. “Roedd pawb
yn yr ysgol yn galw enwau arno ar ôl gweld ei

lun ac roedd DJ-Daf y ci yn flin iawn dy fod

wedi ei anfon.”

“O,” mwmiodd Harri, “roeddwn i’n edrych
ymlaen at y parti.”
Nodiodd y Dylluan_Doeth ei ben a bant â nhw.

Edrychai’r lle yma’n gyfarwydd iawn.

“Dyna fy nhŷ i!” gwaeddodd Harri.



Drwy’r ffenest, gwelodd Harri ef ei hun yn
eistedd wrth fwrdd. O’i flaen roedd cacen
hyfryd, liwgar gyda chanhwyllau arni. 
Ond, roedd y cadeiriau eraill i gyd yn wag.

“Fy mhenblwydd yw hi, 
ble mae fy ffrindiau i
gyd?” criodd Harri, wrth i
ddagrau syrthio i lawr ei
foch.

Roedd y Dylluan_Doeth yn gwybod bo
Harri wedi gweld digon. Lapiodd ei
adenydd o’i amgylch a bant â nhw.



Ar y siwrne nôl drwy amser, roedd

Harri druan yn teimlo’n drist ac yn

ddryslyd. Roedd angen help arno, 

felly esboniodd y Dylluan_Doeth

bopeth iddo.

“Dechreuodd y cyfan ar ôl i ti anfon y llun yna

at dy ffrindiau. Roedd pawb yn yr ysgol wedi ei

weld erbyn amser cinio. Roedd Meic.mochyn

yn torri’i galon.”

“Ac nid dyna’i diwedd hi chwaith,” meddai’r
Dylluan_Doeth. “Chwarddodd pobl am ben Meic.mochyn
am amser hir achos roedd ei lun ar y rhyngrwyd. Roedd
dy ffrindiau’n poeni y byddet ti’n gwneud hwyl am eu
pennau hwythau hefyd.”



Deallodd Harri yn sydyn petai’n anfon y llun y 
gall hyn achosi trafferth mawr. “Doeddwn i ddim
yn meddwl fyddai ots gan unrhywun. Dim ond
eisiau gwneud i fy ffrindiau chwerthin oeddwn i. 
Weithiau rydyn ni’n dweud a gwneud pethau
dwl… ond dydw i byth yn bwriadu bod yn gas,” 
sibrydodd.

Nôl yn ei ystafell, dringodd Harri i’w wely a 

dywedodd y Dylluan_Doeth wrtho’n dyner, 

“Dwi’n gwybod hynny, ond yn anffodus doedd

dy ffrindiau di ddim.” 



“Harri,” meddai’r Dylluan_Doeth, “rwyt ti’n
hwyaden hyfryd ac yn ffrind da. Mae’r
rhyngrwyd yn le bendigedig i gael hwyl, ond
mae’n rhaid ymddwyn yn yr un ffordd â’r byd go 

iawn. Dwed bethau caredig wrth dy ffrindiau a 

gwna benderfyniadau synhwyrol.”

A gyda hynny, diflannodd y Dylluan_Doeth. 
Cododd yr haul a dihunodd Harri.
“Y llun!” cofiodd.



Rhuthrodd ar draws yr ystafell ac roedd y neges
yno, fel yr oedd y noson gynt. Roedd Harri wrth
ei fodd! Sgipiodd a chanu, “Rwy’n gallu gwneud
y peth iawn!”

“Ond beth wnawn ni? Wrth bwy ddylwn ni
ddweud?” gofynnodd Mami Hwyaden.
“Rhaid i ni ddweud wrth wefan Ffrindiau’r
Fferm!” atebodd Harri’n hapus. 

Cafodd Mami Hwyaden wared â’r llun a’i anfon

yn ôl at y Dylluan_Doeth. Gwenodd Harri, 

byddai’r Dylluan_Doeth mor falch ohono.



Roedd parti Meic.mochyn ar ôl ysgol yn wych ac 

fe fwynheuodd Harri yn fwy na gwyddai

unrhywun. Daeth â’i gamera a chymryd llu o 

luniau. Cytunodd pawb eu bod yn fendigedig.

Roedd Harri’n gwybod ei fod wedi cael ail gyfle
ac fe addawodd i wneud ei orau glas i ofalu am 
bobl eraill ar y rhyngrwyd.

Wrth iddo rannu ei luniau gyda’i ffrindiau, 
edrychodd ymlaen yn eiddgar at yr holl bethau
byddai ef a’i ffrindiau yn mwynhau eu gwneud
gyda’i gilydd o hyn ymlaen.








